REGULAMENTO DOS CONSELLOS PARROQUIAIS MUNICIPAIS

Artigo 1.— Coa denominacidén de consellos parroquiais constitiense uns organos
permanentes consultivos adscritos ao Concello que tefien como fin o asesoramento,
0 cofilecemento, a proposicion e a colaboracion en todas aquelas materias, sexan
actividades ou servizos que, instadas pola Administracion municipal ou outros entes
ou organismos de caracter local, incidan no seu ambito territorial facilitando con isto
a participacion veciial.

En ningun caso o funcionamento do Consello supora limitacion algunha en todas as
accions reivindicativas ou achegas de calquera dos colectivos.

Artigo 2.— Crearase un consello en cada parroquia do termo municipal de
Redondela, recibindo a denominacién daquelas e sendo o seu ambito territorial o
correspondente ao historico de cada unha delas.

Artigo 3.— De conformidade co sinalado no Artigo 1, os consellos tefien como
funcidns especificas 0 asesoramento, orientacion, instancia, peticion, proposicion,
participacion e consulta da xestion e iniciativa do Concello de Redondela, asi como o
xeral de colaborar con este.

Para estes efectos recibiran preceptivamente informe das comisiéns de seguimento
das concesions administrativas de subministracions de bens e servizos e dos
investimentos que realicen no seu ambito territorial.

Recibiran preceptivamente informe daquelas outras cuestiéns que afecten ao ambito
territorial da parroquia, xa sexa de accions ou actuaciéons promovidas polo propio
Concello, xa sexan promovidas por outras administracions e das que tefa
coflecemento o propio concello.

Os investimentos e actuacions a realizar polo Concello de Redondela na parroquia
seran expostas no propio Consello parroquial previamente a sua realizacion ou

aprobacion de execucion, coa posibilidade de que sufran emendas que as
enriquezan.

Artigo 4.— Os consellos municipais parroquiais seran consultados con caracter
preceptivo ou facultativo, polo xeral, e vinculante no tocante aos orzamentos
participativos.

A consulta sera preceptiva no referente a:

a) Programacioén dos investimentos a realizar no seu ambito territorial.

b) Convenios de cesion ou usufruto de bens e instalacidéns de titularidade municipal.

Os representantes do movemento asociativo da parroquia organizaran asembleas



vecifais participativas, para a recollida de propostas de cara a selecciéon de
proxectos obxecto dos orzamentos participativos da parroquia e dar conta das
actuaciéons realizadas asi como dos proxectos previstos. Toda a vecifianza da
parroquia sera convocada publicamente a esta asembleas.

As propostas aprobadas no consello teran caracter preferente a hora de establecer
prioridades na parroquia, en canto actuaciéns e investimentos, tanto no ano en
curso, como a hora de programar os seguintes orzamentos xerais do concello.

Artigo 5.— Son érganos dos consellos municipais parroquiais:

a) O/A Presidente/a.
b) O Pleno.

Artigo 6.—

a) A presidencia do consello sera unha persoa membro da Corporacién Municipal
que nomee Alcaldia.

b) O Pleno do Consello elixira unha persoa para a Vicepresidencia de entre os
compofientes que tera como funcidon colaborar e substituir a presidencia nas
suas ausencias. Este sera un membro do movemento asociativo e non dun
grupo politico.

Artigo 7.— Son atribucidéns da Presidencia:

a) Representar o consello.
b) Convocar as sesiéns do Pleno, presidilas e moderar os debates.

c) Elaborar a orde do dia das sesions do Pleno do Consello, introducindo na
mesma as cuestions propostas cando menos pola terceira parte dos membros.
En todas as sesions ordinarias incluirase un punto de varios.

De xeito xeral, a orde do dia das sesidéns ordinarias constaran dos seguintes
apartados:

* Programa de actuaciéns previstas na parroquia

» Informe de actuaciéns realizadas na parroquia

= Dar conta da execucién dos acordos adoptados nas sesions precedentes
= Novas propostas

= Varios

d) Executar os acordos adoptados. Estes acordos poderan ser levados, en forma de
mocion, ao Pleno da Corporacién para a sua aprobacion.



e) Informar a cada responsable das concellerias correspondente das propostas
aprobadas no consello parroquial, asi como das propostas e rogos presentadas
no apartado de varios.

Artigo 8.— Integran o Pleno do Consello parroquial:

a) A presidencia. Con voz pero sen voto.

b) Unha persoa representante de cada grupo politico con representacion na
corporacion municipal, non precisando ter a condicion de concelleiro ou
concelleira. Con voz pero sen voto.

c) A persoa representante das entidades actuantes na parroquia, segundo
estableza o acordo plenario de creacién do consello parroquial, en nimero non
inferior ao do apartado b), nin superior ao triplo.

Con caracter previo ao acordo do Pleno do concello, cada consello parroquial
establecera o modelo de representatividade propio. Tanto respecto dos sectores que
estaran representados como da prevalencia de cada un.

Todos os membros que integran o Pleno do consello parroquial poderan designar un
suplente. Este quedara designado polo mesmo procedemento co representante
titular, tal e como se establece no artigo 9.

As persoas que representen sectores do movemento asociativo da parroquia
promoveran a organizacion de reunidns previas sectoriais ou colectivas das
entidades da parroquia nas que se tratara a sua posicién con respecto aos puntos da
orde do dia do vindeiro consello parroquial.

Artigo 9.— As persoas representantes no Pleno das entidades actuantes nas
parroquias, seran designadas polas asociacions do seu sector de actuacion
mediante acreditacién escrita e poderan ser substituidas cando o colectivo ou sector
que as designou asi o considere.

a) As entidades participantes deberan estar legalmente constituidas, activas e
inscritas no rexistro de asociacions do Concello de Redondela.

b) A designacion realizarase mediante acta asinada polas asociacions do seu
sector de actuacion, indicando a representatividade ou cargo que ostenta cada
un dos asinantes.

c) O concello fara publico o listado das entidades activas e inscritas no Rexistro

Municipal de Asociacions que integran cada sector do movemento asociativo da
parroquia.

Artigo 10.— As persoas que sexan membros do consello teran unha



representatividade de catro anos, agas os representantes dos grupos politicos que
deberan renovarse coa constitucién dunha nova corporacién municipal.

Artigo 11.— O Pleno do Consello reunirase en sesiéon ordinaria catro veces ao ano.
Poderanse convocar sesidns extraordinarias cando asi o decida a Presidencia ou a
solicitude dun terzo das persoas que integran o Consello.

As sesidns seran convocadas con, cando menos, dez dias habiles de antelacion,
salvo as extraordinarias.

A convocatoria ird acompanada da orde do dia e mais da acta da ultima sesion
celebrada.

Artigo 12.— O Pleno constituese validamente coa asistencia da metade do numero
legal de membros do mesmo. No caso de falla de “quorum” necesario, a sesién
entenderase convocada automaticamente media hora despois, sendo neste caso
necesaria a presenza de cando menos un terzo do numero legal de membros do
Pleno.

Para a valida constitucion do Pleno requirirase a asistencia da Presidencia, da
Secretaria ou daquelas persoas que as substituan.

Artigo 13.— Os acordos adoptaranse por maioria simple dos membros asistentes a
sesion con dereito a voto. No caso de que os acordos se leven, en forma de mocion,
ao Pleno do Concello para a sua aprobacién, seran defendidos polo membro do
Consello Parroquial que este considere oportuno.

Artigo 14.— Poderan asistir a sesién, a instancias dalgun compofiente, e previa
autorizacion do Pleno, persoas técnicas, profesionais ou funcionarias requiridas en
funcién da complexidade ou amplitude dalgun asunto incluido na orde do dia, para
expofier opinidns ou aclaracions.

Poderan asistir ao Pleno do Consello os vecifios e vecifias da parroquia que asi o
desexen. Estes non teran voz nin voto nos diferentes puntos da orde do dia do
Pleno.

Aqueles vecifos ou vecifias que o soliciten con antelacion teran voz no apartado de
Varios.

Os vecinos ou vecifias da parroquia poderan entregar propostas para o debate e/ou
votacion previamente a convocatoria da orde do dia aos representantes do
movemento asociativo, para que estes llas trasladen a Presidencia de cara a
incluilas na orde do dia, ou proporcionalas directamente a Presidencia do consello
con anterioridade a convocatoria.



Artigo 15.— Realizara as funcions de Secretaria unha persoa representante do
movemento asociativo do Consello designado por unanimidade previamente no
consello parroquial. De non existir consenso, as funcions da Secretaria sera
realizado por persoal funcionario do Concello de Redondela designado por Alcaldia.

Artigo 16.— Son funciéns da Secretaria:

a) Elaborar as actas, nas que se recolleran as propostas e os acordos feitos no
Consello Parroquial.

b) Entregar a acta asinada por todos os presentes no Consello ao presidente para
que este a faga chegar & persoa funcionaria do Concello de Redondela
encargada de custodialas e da sua posta a disposicion publica na paxina web do
concello.

c) Porfer a disposicion publica no taboleiro de anuncios e informacion do local de
celebracion habitual do Consello Parroquial.

d) Cantas outras lle sexan atribuidas polo Pleno do Consello.

DISPOSICIONS ADICIONAIS

As parroquias do Concello de Redondela son as seguintes:

— Cabeiro, Cedeira, Cesantes, Chapela, Santo Estevo de Negros, O Viso, Quintela,
Reboreda, Redondela, Saxamonde, Trasmafid, Ventosela e Vilar de Infesta.
DISPOSICIONS DERRADEIRAS

Este regulamento entrara en vigor o mesmo dia da sua publicacion no BOPP.

Redondela, _de do
Ol/a Alcalde/sa,




